
aw nit dunu toog ci ab jotaay te tuddunu fa Yalla te

julliwunu ci seenub Yonnente lu dul ne dana nekk ag

réccu ci seen kaw, bu ko soobee mu mbugal leen bu
ko soobee mu jéggal leen

Jéle nafu ci Abuu Hurayrata -yal na ko Yalla dollee gérém- mu jéle ci Yonnente bi -yal na
ko Yalla dolli xéewal ak mucc- mu wax ne: "aw nit dufiu toog ci ab jotaay te tuddufiu fa
Yalla te julliwufu ci seenub Yonnente lu dul ne dana nekk ag réccu ci seen kaw, bu ko

soobee mu mbugal leen bu ko soobee mu jéggal leen".

Yonnente bi yal na ko Yalla dolli xéewal ak mucc day moytandikuloo caggante ci tudd Yalla,
ci ne aw nit dufiu toog ci ab jotaay te tuddufiu fa Yalla mu kawe mi, te it julliwufu ci
Yonnenteem bi yal na ko Yalla dolli xéewal ak mucc lu dul ne jotaay boobu dana nekk ci
fioom ag réccu ak ug nakk ak ug wafnfieeku éllég bis-pénc, bu ko soobee mu mbugal leen ci

seen bakkaar ya jiitu ak seen ug gattenlu ga ca tege, bu ko soobee it mu jéggal leen ngir
ngéneelam ak yérmandeem.

